ՆԱԽԱԳԻԾ


ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ   ԿԱՌԱՎԱՐՈՒԹՅՈՒՆ

 Ո Ր Ո Շ ՈՒ Մ

-------------- 2017 թվականի N------Ա
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ՔՆՆՉԱԿԱՆ ԿՈՄԻՏԵԻ ԴԵՊԱՐՏԱՄԵՆՏ» ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿԻՆ ՀՈՂԱՏԱՐԱԾՔ ԱՄՐԱՑՆԵԼՈՒ ՄԱՍԻՆ
Հիմք ընդունելով «Պետական կառավարչական հիմնարկների մասին» Հայաստանի Հանրապետության օրենքի 4-րդ հոդվածով սահմանված դրույթները` Հայաստանի Հանրապետության կառավարությունը որոշում է.

1. Հայաստանի Հանրապետության սեփականությունը հանդիսացող Հայաստանի Հանրապետության  Տավուշի մարզի Նոյեմբերյան քաղաքի Զ.Անդրանիկի 3 հասցեում գտնվող վարչական շենքին հարող՝ 106,62 քառ. մետր ընդհանուր մակերես և 93.817 ՀՀ դրամ հաշվեկշռային արժեք ունեցող հողատարածքը, հետ վերցնել «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկից և ամրացնել «Հայաստանի Հանրապետության քննչական կոմիտեի դեպարտամենտ» պետական կառավարչական հիմնարկին:

2. Առաջարկել Հայաստանի Հանրապետության քննչական կոմիտեի նախագահին Հայաստանի Հանրապետության կառավարությանն առընթեր պետական գույքի կառավարման վարչության պետի հետ համատեղ, սույն որոշումն ուժի մեջ մտնելուց հետո եռամսյա ժամկետում, Հայաստանի Հանրապետության օրենսդրությամբ սահմանված կարգով, ապահովել սույն որոշման 1-ին կետում նշված տարածքի հանձնման-ընդունման աշխատանքների կատարումը՝ դրանց հետ կապված ծախսերն իրականացնելով «Հայաստանի Հանրապետության քննչական կոմիտեի դեպարտամենտ» պետական կառավարչական հիմնարկի միջոցների հաշվին:
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  

              ՎԱՐՉԱՊԵՏ                                                           Կ. ԿԱՐԱՊԵՏՅԱՆ
                      2017 թ. __________ 
                                   Երևան
ՀԻՄՆԱՎՈՐՈՒՄ
«Հայաստանի Հանրապետության քննչական կոմիտեի դեպարտամենտ» պետական կառավարչական հիմնարկին հողատարածք ամրացնելու  մասին» Հայաստանի Հանրապետության կառավարության որոշման նախագծի
       1. Ընթացիկ իրավիճակը և իրավական ակտի ընդունման անհրաժեշտությունը.
Որոշման նախագծի ընդունման համար հիմք է հանդիսացել Հայաստանի Հանրապետության կառավարության 2017 թվականի մարտի 23-ի N 302-Ա որոշումը՝ համաձայն որի՝ Հայաստանի Հանրապետության քննչական կոմիտեի դեպարտամենտ պետական կառավարչական հիմնարկին է ամրացվել Հայաստանի Հանրապետության Տավուշի մարզի Նոյեմբերյան քաղաքի Զ.Անդրանիկի 3 հասցեում գտնվող շենքի 105,5 քառ. մետր ընդհանուր մակերեսով տարածքը, որտեղ  տեղակայված է Հայաստանի Հանրապետության Տավուշի մարզային քննչական վարչության Նոյեմբերյանի քննչական բաժինը: 

Հարկ է նշել, որ քննչական բաժնին ամրակցված վարչական շենքը գտնվում է անմիջապես փողոցի վրա, որի տեղակայման դիրքն անբարենպաստ պայմաններ է ստեղծում մինչդատական վարույթի ընթացքում դատավարության մասնակիցների մասնակցությամբ քննչական գործողություններ իրականացնելու համար, քանի որ նրանց մուտքը  վարչական շենք իրականացվում է գլխավոր մայրուղու կողմից գտնվող մուտքից, իսկ վերջինիս դեպքում խաթարվում է ինչպես բնականոն երթևեկությունը, այնպես էլ մինչդատական վարույթի ընթացքում դատավարության մասնակիցների և Կոմիտեի ծառայողների մուտքը և ելքը վարչական շենք:
Պետք է նշել նաև, որ անհրաժեշտ է ձեռնարկել բոլոր հնարավոր միջոցները, որպեսզի առավելագույնս հնարավոր լինի խուսափել քաղաքացիների կողմից՝ դատավարության մասնակիցների շենք տեղափոխելու գործընթացին մասնակից և ականատես լինելուց: 

Վերոգրյալը նկատի ունենալով և Կոմիտեի վերոնշյալ ստորաբաժանման աշխատանքային պայմաններն առավել նպաստավոր կազմակերպելու, ինչպես նաև մինչդատական վարույթի ընթացքում դատավարության մասնակիցների մասնակցությամբ քննչական գործողություններ իրականացնելիս, վերջիններիս համար առավել նպաստավոր միջավայր և պայմաններ ապահովելու նպատակով, անհրաժեշտ է քննչական բաժնին ամրակցված վերոնշյալ վարչական շենքին հարող՝ 106,62 քառ. մետր  ընդհանուր մակերեսով հողատարածքը ևս ամրացնել քննչական բաժնին, ինչի արդյունքում հնարավոր կլինի բարելավել տարածքային ստորաբաժանման աշխատանքային պայմանները:

      2. Առաջարկվող կարգավորման բնույթը.
       Վերոնշյալ նախագծով առաջարկվում է Հայաստանի Հանրապետության  Տավուշի մարզի Նոյեմբերյան քաղաքի Զ.Անդրանիկի 3 հասցեում գտնվող վարչական շենքին հարող՝ 106,62 քառ. մետր ընդհանուր մակերեսով հողատարածքը հետ վերցնել «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկից և ամրացնել «Հայաստանի Հանրապետության քննչական կոմիտեի դեպարտամենտ» պետական կառավարչական հիմնարկին:

3. Նախագծի մշակման գործընթացում ներգրավված ինստիտուտները, անձիք և նրանց դիրքորոշումները.
Նախագիծը մշակվել է Կոմիտեի կողմից:
4. Ակնկալվող արդյունքը.
       Նախագծի ընդունման արդյունքում Հայաստանի Հանրապետության  Տավուշի մարզի Նոյեմբերյան քաղաքի Զ.Անդրանիկի 3 հասցեում գտնվող վարչական շենքին հարող՝ 106,62 քառ. մետր ընդհանուր մակերեսով հողատարածքը կամրացվի «Հայաստանի Հանրապետության քննչական կոմիտեի դեպարտամենտ» պետական կառավարչական հիմնարկին:

ՀՀ ՔՆՆՉԱԿԱՆ ԿՈՄԻՏԵ

ՏԵՂԵԿԱՆՔ

«Հայաստանի Հանրապետության քննչական կոմիտեի դեպարտամենտ» պետական կառավարչական հիմնարկին հողատարածք ամրացնելու  մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերի ընդունման կամ այլ իրավական ակտերում փոփոխություններ և լրացումներ կատարելու անհրաժեշտության առկայության կամ բացակայության մասին
«Հայաստանի Հանրապետության քննչական կոմիտեի դեպարտամենտ» պետական կառավարչական հիմնարկին հողատարածք ամրացնելու  մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություն կատարելու անհրաժեշտություն չի առաջանա:
ՏԵՂԵԿԱՆՔ

«Հայաստանի Հանրապետության քննչական կոմիտեի դեպարտամենտ» պետական կառավարչական հիմնարկին հողատարածք ամրացնելու  մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի կամ եկամուտների ավելացման կամ նվազեցման մասին
«Հայաստանի Հանրապետության քննչական կոմիտեի դեպարտամենտ» պետական կառավարչական հիմնարկին հողատարածք ամրացնելու  մասին» Հայաստանի Հանրապետության կառավարության որոշման ընդունման դեպքում պետական կամ տեղական ինքնակառավարման մարմնի բյուջեում ծախuերի և եկամուտների էական ավելացում կամ նվազեցում չի նախատեսվում:

ՀՀ ՔՆՆՉԱԿԱՆ ԿՈՄԻՏԵ
